
GOUVÈNÈ CUOMO ANONSE RESTORASYON SIKILASYON MACHIN NAN SANS KONTRÈ LEMATEN NAN 
QUEENS MIDTOWN TUNNEL APATI LENDI 

 
Gouvènè Andrew M. Cuomo te anonse jodi a liy sikilasyon altène nan Metropolitan Transportation 
Authority’s Queens Midtown Tunnel, kap pèmèt twa liy sikilasyon nan direksyon vil la pandan èdepwent 
lematen yo, pral reyouvri apati lendi maten.  
 
Sikwi sikilasyon an ap retabli apre reparasyon nan sistèm kontwòl siyalizasyon kap opere limyè vètikal yo 
ki anndan tinèl te fini. Sa pèmèt limyè vèt limen sou yon liy epi limyè wouj limen sou lòt liy lan nan 
menm tib la, sa ki nesesè pandan yon operasyon sikilasyon doub liy.\ Apre silkòn lan, sistèm lan te kapab 
kenbe limyè yo swa tou vèt ouben tou wouj.  
 
“Grasa chanjman sa, Queens Midtown Tunnel la te retabli nèt nan nivo anvan Sandy,” te deklare 
Gouvènè Cuomo. “Li pral bay plis soulajman pou vwayajè kap rentre pandan èdepwent lematen yo 
pandan sezon fè chaje ak aktivite sa.” 
 
Sikwi sikilasyon nan sans kontrè a itilize ant 7 a.m. ak 10 a.m. pou pèmèt plis trafik posib nan tinèl la, ki se 
yon koridò prensipal ki konekte Manhattan ak Queens ak Long Island atravè Long Island Expressway a. 
 
Tinèl la te inonde ak dlo ki te soti nan Newtown Creek ki tou pre a lè Siklòn Sandy te frape nan nwit 28 
oktòb la. Videyo dlo kap soti nan tinèl la nan nwit siklòn lan disponib nan 
http://www.youtube.com/watch?v=jCrMpDfPfZw. Foto dlo kap rantre nan tinèl la ak travay restorasyon 
yo disponib nan http://www.flickr.com/photos/mtaphotos/sets/72157632061221446/. 
 
Apre yon gwo travay restorasyon, Queens Midtown Tunnel la te reouvri ak yon sèvis otobis nan dat 6 
novanm, machin nan dat 9 novanm ,ak kamyon nan dat 16 novanm. 
 
Travay ap kontinye sou sistèm kontwòl siyalizasyon vètikal nan Hugh L. Carey Tunnel la, ki te rele anvan 
sa Brooklyn-Battery Tunnel, eki te frape pi fò ankò pa Sandy. Tinèl Carey te reouvri 24 sou 24 pou tout 
sikilasyon eksepte kamyon nan dat 19 novanm.  

